
İradə Yaqubova 

«ELS» Müstəqil Araşdırmalar Mərkəzi 

Nəzərinizə çatdırmaq istərdim ki, diqqətinizə təqdim olunan material «ELS» Müstəqil Araşdırmalar Mərkəzinin son illər ərzində həyata keçirdiyi monitorinqlər və sorğular əsasında əldə edilən nəticələrdən tərtib edilib.

Qarşımıza 2009-cu ilin dekabr ayında keçiriləcək bələdiyyə seçkiləri gəlir. Vətəndaş cəmiyyətinin inkişafının səviyyəsini əks etdirən seçici fəallığının bu seçkilərdə aşağı olacağını indidən proqnozlaşdırmaq olar. Bunun səbəbləlirini araşdırdıqda 

Yerli özünüidarə intsitutu Azərbaycanda demokratik dövlət və vətəndaş cəmiyiyyətinin başlıca atributlarından sayılır. Ölkəmizdə 1999-cu ilin dekabrın 12-də keçirilən ilk bələdiyyə seçkilərindən sonra formalaşdırılan bələdiyyə sistemi qısa tarixə malik olduğundan hələ də inkişaf dövrünü yaşayır. 

Sözsüz ki, vətəndaşların yerli əhəmiyyətli məsələlərin müstəqil və sərbəst şəkildə həlli məqsədilə özünüidarə sistemində fəaliyyəti üçün müəyyən vaxt lazımdır. Bu prosesin təkmilləşməsi, habelə sürətləndirilməsi məqsədilə ictimaiyyətin özünün fəal şəkildə bu proseslərə cəlb edilərək təşəbbüs və bacarıqların artırılması çox vacib amilləndən biridir. Bu ilk növbədə bələdiyyə seçkilərində yaxından iştirak etməklə həm bələdiyyələrə layiqli üzvlərin seçilməsində, həm də bələdiyyələrin səlahiyyətləri və imkanlarına yaxından tanış olmaqda özünü göstərir. Əhalinin ilk növbədə seçkili orqanların formalaşdırılmasında iştirakı demokratik prinsiplərlə qurulmuş hər hansı bir cəmiyyətin uğurlu fəaliyyət göstərməsi üçün çox vacib olduğunu nəzərə alsaq seçici fəallığının artırılması məqsədilə seçicilərin maarifləndirilməsinin əhəmiyyətli olması bir daha təsdiqlənir.

Bugünədək ölkədə keçirilmiş seçkilərin təcrübəsi göstərir ki, məhz bələdiyyə seçkilərində seçici fəallığı digər seçkilərə nisbətən çox aşağı olmuşdur. Belə ki, sonuncu 2006-cı ilin bələdiyyə seçkilərində ölkə üzrə seçici fəallığı 32,8% olub. Müqayisə üçün qeyd edək ki, 2005-ci ilin parlament seçkilərində seçici fəallığı təxminən 46,9%, 2008-ci ilin prezident seçkilərində 75,64% təşkil edib.

Lakin başqa bir rəqəmlər də diqqəti cəlb edir. 2004-cü ilin dekabrın 17-də keçirilmiş bələdiyyə seçkilərində seçicilərin 46,34% iştirak etmişdir. Beləliklə, iki il ərzində bələdiyyələrin fəaliyyəti nəticəsində seçici fəallığı demək olar ki, 30% aşağı düşüb. Yuxarıda qeyd olunan rəqəmlər bələdiyyələrin fəaliyyətlərinin hələ də qənaətbəxş səviyyədə qurulmaması və əhalinin bələdiyyələrin imkanları barədə xəbərsiz olaraq bu struktura inamsızlıqla yanaşmaları ilə izah etmək olar.

12 noyabr 1995-ci ildə, qəbul edilən Azərbaycan Respublikasının Konstitusiyasında ilk dəfə olaraq bələdiyyələrin hüquqi statusu qanun çərçivəsində müəyyənləşdirilib. Ölkəmiz üçün yeni bir struktur olan yerli özünüidarə orqanlarına əvvəllər çox böyük maraq var və inam var idi. Belə ki, 17 yerə 44 namizəd olan hala rast gəlinirdi. Lakin müəyyən səbəblərdən bələdiyyələrə namizədliklərini verib seçilənlər planlarını reallaşdıra bilməmişlər. Nəticədə icma üzvlərinin yerli bələdiyyələrin vəzifələrini icra etmələrinə aid sulara verilən cavablar heç də ürək açan deyil. Belə ki, «Bələdiyyənizin işindən razısınızmı?» sualına rəyi soruşulanların yalnız 3,3%-i «Tam  razıyam»,  10,8%-i «Demək olar ki, razıyam», 31,0%-i «Demək olar ki, razı deyiləm», 54,8%-i isə «Tam narazıyam» cavabını vermişlər. Rəyi soruşulanların yalnız 6,5%-i cavab verməkdə çətinlik çəkiblər.Bələdiyyələrin fəaliyyətini qiymətləndirən respondentlər 2,64÷2,94 arasında olmuşdur. Marağ doğuran bu rəqəmlərin Bakı şəhəri və Azərbaycanın digər regionları üzrə paylanmasının fərqlənməsidir. Yəni regionlar üzrə (Sumqayıt daxil olmaqla) rəqəmlər təxmini orta rəqəmlərə uyğun gəlir. Bakı üzrə isə tam fərqli bir mənzərə aşkarlanır (cədvəl 1). Bələdiyyələrin işini çox pis qiymətləndirənlərin sayı 5-7 dəfə digər regionlardakından çoxdur. 

«Bələdiyyənizin harada yerləşdiyini bilirsinizmi?» sualına Bakıda 96,4% rəyi soruşulanların bu qurumun harada yerləşdiyini, ümumiyyətlə kimin orada çalışdığını bilmədiklərini deyiblər. Bəzən bələdiyyə qonşu binada yerləşdiyi hal da olub. Lakin bir qədər şəhər mərkəzindən və hündürmərtəbəli binalardan aralandıqca bu faiz azalır və kənd regionlarında bələdiyyələrlə bağlı ətraflı məlumatı artıq respondentlərin demək olar ki, hamısı verir. Burada həm kənd sakinləri arasında əlaqələrin şəhərdəkindən fərqlənməsi, həm də çox vaxt rəyi soruşulanlar arasında bələdiyyə üzvlərinin qohumlarının və ya tanşlarının olmasıdır ki, bu da bələdiyyələrə tam başqa bir münasibəti formalaşdırır. Əgər şəhər sakinlərindən «Yaşadığınız yerdə abadlaşdırma ilə bağlı  problemləri həll etmək üçün hansı orqanlara müraciət edərdiniz?» soruşulduqda onlar ilk növbədə rayon icra hakimiyyəti, müvafiq nazirliyi və son zamanlar adı daha çox çəkilən Fövqəladə Hallar Nazirliyini çəkiblərsə (bu qurumların telefonunu və yerləşdiyi yeri barədə məlumatı əldə etmək daha rahatdır), kənd sakinləri icra hakimiyyəti, sonra isə müvafiq nazirliklərin yerdlərdəki şöbələrini qeyd ediblər (cədvəl 2). Bələdiyyələrin isə ilk növbədə yalnız torpaq alqı-satqısı ilə məşğul olduqlarını iddia edən respondentlər həmin qurumun İcra Hakimiyyətindən asılılığını və əhəmiyyətli səlahiyyətlərə malik olmadığını da vurğulayıblar.  Ümumiyyətlə sorğular zamanı respondentlər bələdiyyələrin rayonun sosial-iqtisadi həyatında hələ də əhəmiyyətli rol oynamadıqlarını bildirmişlər. Burada vətəndaş cəmiyyətinin üzvlərinin də günahı var.

Cədvəl 1.

Bələdiyyələrin fəaliyyətinin qiymətləndirilməsinin regionlar üzrə paylanması

	
	Ümumi
	Bakı üzrə
	Regionlar

	Əla
	1,9%
	0,0%
	2,5%

	Yaxşı
	20,1%
	14,0%
	26,4%

	Orta
	52,5%
	33,3%
	42,1%

	Pis
	21,4%
	24,7%
	23,1%

	Çox pis
	4,1%
	28,0%
	5,9%


Cədvəl 2.

Respondentlərin yaşadıqların yerdə abadlaşdırma ilə bağlı problemlərin 

həlli üçün müraciət etməyi üstün tutduqları strukturlar 

	
	Ümumi
	Bakı üzrə
	Regionlar

	İcra Hakimiyyəti
	68,8%
	53,2%
	75,6%

	Müvafiq orqan yerli nümayəndəlikdən nazirliyə qədər
	5,3%
	4,0%
	6,2%

	FHN
	7,7%
	15,8%
	4,6%

	MKİS
	8,2%
	16,9%
	3,4%

	Bələdiyyə
	5,2%
	1,8%
	7,3%

	Başqa
	1,8%
	2,8%
	0,0%

	Heç yerə müraciət etmirəm, onsuz da həll olunmayacaq
	3,0%
	5,5%
	2,9%

	cəmi:
	100,0%
	100,0%
	100,0%


Bildiyimiz kimi artıq üçüncü ildir ki şəhər, qəsəbə və kənd bələdiyyə asosiasiyaları yaradılmışdır. Lakin 225 ölkə bələdiyyəsi arasında keçirilən sorğu bu qurumlar və bələdiyyələr arasında münasibətlərin normal səviyyədə qurulmasını qeyd olunmasına baxmayaraq  bugünədək assosiasiyalar tərəfindən demək olar ki, heç bir real köməklik etməmələri (82,4%-«heç bir tövsiyyə verilməyib», 8,7%-«ödənişlə bağlı məktublar göndərilib», 8,9%-«bu qurumların fəaliyyəti bizi qane etmir) bələdiyyələrin inkişafına xidmət etmir. 

Bələdiyyələrin işinin keyfiyyəti nədən asılıdır? 

İlk növbədə əlbəttə ki, yaradılmış imkanlardan, mövcud qanunla müəyyən edilmiş lap az da olsa lakin səlahiyyətlərin həyata keçirmək imkanların olmağından. Lakin hətta bu gun elə bələdiyyələr var ki, sakinlər onların işlərini sorğular zamanı çox yüksək fərqləndiriblər. Məsələn, Ağstafa rayonunun Yuxarı Göycəli kəndində bələdiyyə sədrinin yağışdan dağılmış körpünün bərpasında böyük rolu olduğunu, Beyləqan rayonunun Şərq kəndi bələdiyyəsinin öz vəsaiti hesabına kəndə işıq transformatoru alıb, artezian quyusunu qazdırıb, yollara çınqıl daş tökdürməsi rəyi soruşulan sakinlərin yadından çıxmayıb. Hətta elə kəndlər də var ki, orada rəyi soruşulanlar torpaqların ədalətli paylandığını qeyd ediblər, baxmayaraq ki, adətən sorğular zamanı məhz bu məsələ sakinlər tərəfindən böyük narazılıqla qeyd edilirdi.

Deməli söhbət  həm də bələdiyyə üzvlərinin öz şəxsi keyfiyyətləri, onların işgüzarlığı və ümumiyyətlə bələdiyyəyə seçilməkdə məqsədindən də gedə bilər. 23472 üzvü olan bələdiyyələrə seçkilər zamanı bəzi seçki dairələrində bir yerə 3-4 nəfər namizədliyi irəli sürdüyü halda bü struktura doğrdanda işgüzar və fəal şəxslər seçilməli idi. Bunların əsas hissəsinin seçildikdən sonra özlərini doğrulda bilməmələri bələdiyyələrin fəaliyyəti üçün bu gün əlverişli şəraitin olmaması ilə bərabər namizədliklərini irəli sürənlərin seçim meyarlarının hələ lazımi qaydada işlənilməməisini göstərir. Mövcud qanunvericiliyə görə bələdiyyələrə seçilmək üçün   Azərbaycan Respublikasının Seçki Məcəlləsinin 212-ci maddəsinə əsasən: a) Azərbaycan Respublikasının vətəndaşı olması; b) seçkilər günü 21 yaşının tamam olması (seçki günü də daxil olmaqla) və yaşının 21-dən yuxarı olması; c) müvafiq seçki dairəsində daimi yaşaması kifaətdir. Bildiyimiz kimi, Azərbaycan Respublikasında yerli özünüidarə vətəndaşların fəaliyyətini təşkil edən elə bir sistemidir ki, bu sistem onlara qanun çərçivəsində yerli əhəmiyyətli məsələləri müstəqil və sərbəst şəkildə həll etmək hüququnu həyata keçirmək və yerli əhalinin mənafeyi naminə Azərbaycan Respublikası Konstitusiyasının 144-cü maddəsinin II hissəsinə uyğun olaraq dövlət işlərinin bir hissəsini yerinə yetirmək imkanı verir. Belə bir halda bələdiyyələrə üzv seçilənlərin təhsili, iş təcrübəsi, təşkilatçılıq keyfiyyətləri, hətta başqaları ilə ünsiyyət qurmağı bacarığı (psixoloji uyğunluq) da nəzərə alınmalıdır. 

Bu məqsədlə ilk növbədə maarifçilik işləri aparılmalıdır. Əhali bələdiyyələr haqqında kifayət dərəcədə və ümumiyyətlə özünüidarə haqda məlumatlı deyil. Bu ona gətirir ki, çox adam bu qurumun yalnız torpaqların satışı ilə məşğul olduğundan burada iştirak etməyin lüzumu olmadığını zənn edir. Bu həm də icma üzvlərinin yerli problemlərin həllinə öz töhfələrini verə bilmələri haqda, öz imkanları haqda məlumatsız olmalarını göstərir. Belə ki, «Bələdiyyənin işində iştirak edib yaşayış məntəqənizin problemlərinin həllində iştirak etmək istərdinizmi?» sualına rəyi soruşulanların 58,8%-i «bəli», 27,5%-i «xeyr, mən nə edə bilərəm ki», 6,5%- «xeyr, bunun üçün bələdiyyə seçilib», 7,2%-i isə cavab verəmətinlik çəkiblər. 

Bu cavabları rspondentlərin cinsinə görə araşdırdıqda qadın seçicilərin passivliyi və məlumatsızlılığı bir daha üzə çıxır (cədvəl 3).

Cədvəl 3.

Respondentlərin bələdiyyənin işində iştirak edib 

yaşayış məntəqələrinin problemlərinin həllində 

iştirak etmək niyyətlərinin paylanması 

	Respondentlərin cavabları
	Ümumi
	Kişilər
	Qadınlar 

	Bəli
	58,8%
	74,3%
	26,1%

	Xeyr, mən nə edə bilərəm ki
	27,5%
	18,0%
	40,0%

	Xeyr, bunun üçün bələdiyyə seçilib
	6,5%
	3,6%
	24,5%

	Deyə bilmərəm
	7,2%
	4,1%
	9,4%

	cəmi:
	100,0%
	100,0%
	100,0%


Bələdiyyələrin işinin effektivliyinə və bu struktur barədə formalaşan rəyə təsir göstərən daha bir amil bələdiyyələrin açıqlığı, yəni işinin şəffaflığıdır. Görülən işlər barədə müntəzəm məlumatın yayılması, ictimaiyyətlə qarşılıqlı münasibətlərin qurulması bələdiyyələrin işinə yalnız köməklik edər. Konkret olaraq demək istərdim ki, biz … bələdiyyəyə sorğu məktubu ilə müraciət etdiyimiz halda üç ay keçməsinə baxmayaraq yalnız  33 bələdiyyədən cavab almışıq. Onu da təkidlərimizdən sonra. Halbuki ictimaiyyətin məktublarına cavab verməyə aid konkret qaydalar və müddətlər qanunvericiliklə müəyyən olunub. Əgər QHT-nin rəsmi müraciətinə belə munasibət bəslənirsə, onda vətəndaşların sorğularına münasibət necədir?

Bələdiyyələrin daha bir qalmaqallı problemi: yerli rəsmi strukturlarla münasibətləri və əməkdaşlığı. Sorğular zamanı rəyi soruşulanlar bələdiyyələrin müstəqil olmamaları və fəaliyyətlərinin faktiki olaraq icra hakimiyyəti tərəfindən məhdudlaşdırılmasını qeyd ediblər. Nəticədə bələdiyyələr öz potensialından istifadə edə bilmirlər, icma üzvlərində isə bələdiyyəyə qarşı inamsızlıq yaranır. Bəzi ərazilərdə isə bu problem daha da mürəkkəbdir. Bildiyiniz kimi Əzizbəyov, Suraxanı, Sabunçu, Binəqədi, Səbail və Qaradağ rayonlarının ərazilərində 20 min. hektardan artıq torpaqlar neft və neft məhsulları ilə çirklənmiş və hazırda onların bərpası və ekoloji reabilitasiyasına ciddi diqqət yetirilir və böyük miqdarda vəsaitlər ayrılraraq fəaliiyət göstərilir. 

Lakin burada da problemsiz keçinmir. Belə ki, keçirdiyimiz monitorinqlər neftlə çirklənmiş əraziləri daha bir idarə edən qurum var ki, o da Azərbaycan Respublikasının Dövlət Neft Şirkətidir (ARDNŞ).  Beləliklə bu ərazilərdə icra hakimiyyəti, bələdiyyələr, ARDNŞ, müvafiq nazirliklərin rayon şöbələri və s. qurumlar fəaliffət göstərir. Bu strukturların birgə əməkdaşlığının düzgün qurulmasından həmin ərazilərdəki mövcud problemlərin həlli çox yüksək dərəcədə asılıdır. Reallıqda isə keçirdiyimiz monitorinqlər həmin ərazilərdə (sonuncu monitorinq 2008-ci ilin oktyab ayının 27-28-də keçirilmişdir) məişət problemlərinin həllində əksinə çətinliklərin artmasını aşkar etmişdir. Yaşayış üçün yararsız ərazilərdə evlərin tikilməsi, zibillərin daşınmaması, burada məskunlaşmış əhalinin hansı təhlükədə olduqları barədə məlumatlarının olmaması və s. Üstəlik yerli sakinlər məişət problemləri həll edə bilən qurumu ögstərə bilmədilər. Onların sözlərinə görə bələdiyyə istəsə də kömək edə bilmir, ARDNŞ isə sadəcə məişət problemlərini həll etmir.  Sakinlərin özlərinin bələdiyyələrlə birgə bu problemlərin həllinə nail olmaq böarədə dekdikdə onlar bunun faydasız olduğunu bildirdilər. Belə inamın itirilməsi digər tərəfdən özünüidarə sisteminin yaradılması və fəaliiyəti prisnsiplərinin həyata keçirilməsi, inkişafı və yerlərdə icma üzvlərinin iştirakına şərait yaratmır. Belə vəziyyətdə gələcəkdə neft və neft məhsulları ilə çirklənmiş torpaqların bərpası baş tutduğu halda bu əraziləri kim və necə idarə edəcəyi sualı meydana çıxır. 

Beləliklə, bu gün bələdiyyələrin real fəaliyyət göstərmələri üçün ilk növbədə

1.
onların vəzifələrini icra etmək üçün uyğun şəarit yaradılmalı,

2.
qanunvercilikdə lazımi dəyişikliklər edilməli,

3.
bələdiyyə üzvlüyünə seçim meyyarları daha dəqiq müəyyənləşdirilməli, bələdiyyələrə seçilənlərin təhsili, təcrübəsi, şəxsi keyfiyyətləri nəzərə alınmalıdır. Təbliğat kampaniyası təkmilləşməlidir, xüsusən böyük şəhərlərdə.

4.
Bələdiyyələrin digər rəsmi qurumlarla effektiv əməkdaşlığı qurulmalıdır

5.
Bələdiyyələrin işinin şəffaflığı təmin edilməlidir

6.
Bələdiyyə üzvləri yerli icmanı problemlərin həllinə cəlb etməlidir.

